
GOUVÈNÈ CUOMO BAY ENFÓMASYON AJOU SOU KONDISYON TANPÈT NÈJ LA 

 

Ankouraje Nouyòkè yo pou itilize prekosyon lè yap vwayaje, yo pa dwe bliye glas la ak kondisyon yo 

kap chanje de lapli an nèj 

 

Yo te aktive Sant Operasyon Ijans Eta pou kontwole tanpèt la 

 

Gouvènè Andrew M. Cuomo jodia te pibliye enfòmasyon sou tanpèt la ki aktyèlman ap vwayaje sou Eta 

New York. Gouvènè a vle fè Nouyòkè yo konnen pou yo pran anpil prekosyon lè yap vwayaje akoz 

kondisyon glas nwa nan zòn yo e li ankouraje yo pou yo pran anpil prekosyon pandan apremidi a lè yap 

retounen pou ale lakay yo. Teni kont de glas nwa ak posibilite lapli kap chanje an nèj pandan jounen an, 

moun yo ki gen posibilite pou yo kite travay yo bonè yo ankouraje pou fè sa. 

 

Pandan tout jounen an, yon gwo tanpèt nèj pral pote nèj modere ak gwo nèj ak melanj presipitasyon 

toupatou nan eta. Akimilasyon de 8 a 13 pous nèj lou epè prevwa nan zòn nò Adirondacks, avèk 6 a 12 

pous ke yo prevwa nan pati lwès la ak nan sid Adirondacks, Mohawk ak Schoharie Valleys, Lès Catskills, 

Helderbergs ak rejyon Lake George. Nèj la ka vin lou pandan sèten moman avèk akimilasyon de 1 a 2 

pous pa èdtan. Imedyat Capital District pral obsève melanj presipitasyon ak transizyon lapli nan 

apremidi. Gwo lapli ak van nan zòn vil New York kapab pote inondasyon kotyè minè ak modere ak 

inondasyon iben nan zòn ba yo. 

 

“Mwen ankouraje tout chofè yo pou yo egzèse prekosyon epi verifye kondisyon yo avan yo pran wout 

la,” Gouvènè Cuomo te deklare. “Nap deplwaye pro-aktivman otan de resous nesesè pou ede kominote 

yo ki nan chemen tanpèt la pou prepare yo epi jere kèlkeswa sa lanati pote.” 

 

Sant Operasyon Ijans Eta New York te aktive apati 8:00 a.m. an repons a tanpèt nèj la avèk ajans ki 

annaprè yo: Depatman Konsèvasyon Anviwonman, Divizyon Militè ak Afè Naval, Depatman 

Transpòtasyon, Divizyon Lapolis Eta, Biwo Kontwòl ak Prevansyon Dife, Biwò Sèvis Enfòmasyon ak 

Teknoloji, Thruway Authority, ak Komisyon Sèvis Pibik. 

 

Pèsonèl Jesyon Ijans Twoup Divizyon Polis Eta te deziyen alavans a pèsonèl Eta, Sant Operasyon Ijans 

Konte Nassau ak Suffolk (EOC). Pwosedi pou rapòte aksidan ki gen pou wè ak tan anplas pou dire tanpèt 

la. Tout machin a itilizasyon espesyal ak ekipman te anplas pou deplwaman jan sa nesesè. Yo kontinye 

ap kontwole deprè fèmti wout ak limitasyon avèk Depatman Transpò ak NYS Thruway Authority. 

 

Otorite Thurway Eta New York gen yon total 345 chas-nèj gwosè laj ak mwayèn, 555 operatè chas-nèj ak 

116,000 tòn sèl ki disponib nan Eta New York pou repons tanpèt ak efò rekiperasyon. Thruway ap 

deplwaye 12 chas-nèj lou ki soti nan Hudson Valley ak 5 chas nèj ki soti nan rejyon Rochester, pou 

ogmante fòs ki egziste deja nan Syracuse ak Mohawk Valley. Thruway te fè kontra avèk operatè remòkaj 

nan zòn kle ant Syracuse ak Albany pou asire repons rapid a nenpòt aksidan.  

 

Depatman Transpò Eta New York genyen 1.444 chas-nèj ak 3,629 operatè ak sipèvizè fòme ki disponib 

nan tout eta a pou konbat tanpèt la. Depatman te deplwaye 45 chas-nèj ak 96 operatè ak sipèvizè nan 

rejyon Binghamton ak Hudson Valley nan lòt pati yo nan eta, e lòt ekip yo kanpe annatant pou 

deplwaman si sa nesesè. NYSDOT te aktivte sèvis remòkaj pou ede otomobilis yo, sa ki te stasyone nan 

lokasyon kle yo, enkli nan zòn I-84 ak Wout 17 nan Hudson Valley. Depatman an te gen plis pase 400,000 

tòn sèl ki isponib pou tanpèt sa a. 

 

Mass Transit 

 

The Metropolitan Transportation Authority (MTA) te afiche ekip pou kontwole efè move tan sou tren, 

otobis, pon, tinèl, chemendefè Metro-North ak chemendefè Long Island. Tout wout otobis yo ap 

eksperimante reta akoz kondisyon tan ak gwo lapli ak kondisyon inondasyon nan ri lokal yo ansanm avèk 

zòn nan otowout la ak nan parkway yo. Yo kontwole sistèm tren an pou rafal van fò ansanm avèk 

inondasyon ak pyebwa kap tonbe sou pòsyon eksteryè sistèm lan, e li kouvri zòn ki gen tandans pou 

inondasyon ak defayans nan siyalizasyon yo. Yo mande otomobilis yo pou yo kondwi a vitès redwi sou 

tout sèt pon MTA yo paske wout yo mouye epi pou yo itilize prekosyon spesyal akoz de risk ki poze pa 

gwo van yo. Pasaj pou pyeton nan kèk pon sijè pou fèmen akoz de gwo van yo. 

 

Vwayaj pa avyon 

 

Port Authority New York ak New Jersey ankouraje pasaje kap vwayaje pa avyon yo pou verifye avèk 

konpayi ayeriyen yo anvan yo ale nan ayewopò a pou konfime si wi ou non avyon yo pral vwayaje 

ansanm avèk orè lè yap derape. Ajans lan ka enpoze restriksyon sou vitès la tou sou kwazman li yo si 

kondisyon an tan garanti sa. Pou jwenn enfòmasyon pa-minit sou pasaj Port Authority, ayewopò yo ak 

sistèm PATH, yo ankouraje vwayajè yo pou enskri nan Port Authority alerts nan 

http://www.paalerts.com/. 

 

Elektrisite 

 

Apati 1:30 pm, te gen apeprè 600 kliyan elektrisite nan tout eta ki pa gen kouran akoz de tanpèt la. Yo te 

afekteekip sou tout travay pwoblèm yo pou fè reparasyn. Gen yon lòt 110 ekip adisyonèl ki te rive nan 

teritwa sèvis santral Hudson. Apeprè 60 travayè adisyonèl anliy an wout pou Kòporasyon Divizyon Lès ak 

Gas Elektrik Eta New York, sa ki gen enkli Brewster, Mechanicville, ak Plattsburg. NYSEG egalman ap 

deplase travayè liy adisyonèl nan divizyon oksidantal lès li a, e rezo nasyonal la gen 50 travayè liy 

adisyonèl nan divizyon lwès li a ki disponib si sa nesesè.  

 

Komisyon Sèvis Piblik Eta New York pral pwolonje lè liy sant dapèl gratis li nan madi 9 desanm jiska 7:30 

PM, e li pral kontinye jou ki annaprè a apati 7:30 AM – 7:30 PM jan sa nesesè, pou ede konsomatè yo 

avèk preparasyon tanpèt ak efò entèvansyon. Nimewo liy asistans lan se 1-800-342-3377. 

 

Anplwaye Komisyon Sèvis Piblik pral kontinye kontwole travay konpayi sèvis piblik yo pandan tanpèt la 

ak pandan peryòd retablisman an. Konpayi elektrik yo prepare pou entèvni nan ka kouran elektrik la 

koupe pandan tout evènman an. 

 

Planifye alavans 

 

Gouvènè Cuomo te ankouraje Nouyòkè yo pou planifye alavans lè yo stoke rezèv tankou flach, pil, manje 

ak dlo sizoka yon pann kouran oswa kondisyon meteyo danjere ki ta anpeche piblik la kite kay yo. Anplis, 

si vwayaj nesesè, prepare machin yo avèk founiti tankou yon pèl, rad cho, kouvèti, yon flach, pil ak kab 

pou batri. Wap jwenn yon lis konplè founiti ijans pou kay ak machin, ansanm avèk konsèy adisyonèl sou 

sekirite la.  

 

Depatman Transpò Eta New York bay yon sistèm konsèy sou vwayaj ki bay rapò vwayaj nan tan reyèl e 

ou ka jwenn lè ou konpoze 511, sou entènèt nan www.511ny.org, oswa atravè yon aplikasyon 

telechajab smart phone. Sit entènèt la prezante yon kat ki gen kòd koulè ki montre ki wout nan eta ki 

kouvri avèk nèj, mouye, sèch, oswa fèmen pou ede vwayajè yo detèmine si yo konseye pou moun 

vwayaje. Li bay tou lyen nan ayewopò, tren ak enfòmasyon sou transpò. 

 

New York State Thruway Authority ankouraje otomobilis yo pou enskri nan imèl TRANSalert sa ki bay 

dènye enfòmasyon sou kondisyon sikilasyon nan otwout la. Otomobilis yo ka enskri nan TRANSalerts lè 

yo swiv lyen sa a: http://www.thruway.ny.gov/tas/index.shtml. Vwayajè Thruway yo kapab tou jwenn 

enfòmasyon nan tan reyèl lè yo swiv@ThruwayTraffic nan Twitter oswa lè yo vizite 

http://www.thruway.ny.gov pou wè yon kat jeyografik entè-aktif kap montre kondisyon sikilasyon pou 

otowout la ak lòt wout nan Eta New York. 

### 

 

Wa p jwenn lòt nouvèl nan sitwèb www.governor.ny.gov 

Eta New York | Executive Chamber | press.office@exec.ny.gov | 518.474.8418 

 

 

 

We Work for the People  

Performance * Integrity * Pride  


